
Léirmheas le Oisin Mac Giolla Bhride

Is socheolai é Padraig Breandan O Laighin agus ba léachtéir le socheolaiocht in Ollscoil
McGill, agus Ollambh le socheolaiocht i gColdiste Vanier é. Bhi rél larnach aige sna feachtais
chun stddas a bhaint amach don Ghaeilge mar theanga oifigitil agus oibre de chuid an Aontais
Eorpaigh, agus chun deireadh a chur leis an maold ar an stadas sin. Toradh ar shraith léachtai
a thug O Laighin i suiomhanna éagstla timpeall na tire ¢ POBAL NA GAEILGE: Daonra,
Institiviidi, agus Cumhacht. Iniachadh agus anailis ar cheisteanna daonra, institividi agus stidais
Phobal na Gaeilge, chomh maith le moltai sonracha reachtaiochta i leith na gceisteanna sin atd
saleabhar seo. Leabhar acaduil is ea ¢, a mbeidh suim mhor ann ag duine ar bith atd ag dul do
chur chun cinn, d’athbheochan, né do chaomhnt na Gaeilge, ach ni orthu sitld amhdin atd sé
dirithe. Is diol spéise go minionn O Laighin i néta i mbrollach an leabhair, cé gur i nGaeilge
a scriobhadh naléachtai is bunts don leabhar agus bundréachtai na gcaibidli ar fad, go raibh
leagan Béarla den téacs 4 réiteach go comhuaineach aige, agus go bhfuil sé i gceist aige an
leagan Béarla a thoilsiti amach anseo, mar gur mheas sé go mbeadh sé tabhachtach anailis
agus moltai an leabhair a chur faoi bhraid Phobal an Bhéarla in Eirinn freisin. D4 gciallodh sé
seo go mbeadh, fid amhdin, mionlach beag bideach de Phobal an Bhéarla in Eirinn ni beeolai

agus ni ba thuisceanai ar chirsai Gaeilge agus Gaeltachta, ba mhaith an rud é.

Leabhar bred mor is ea é, a bhfuil cludach snasta air, ar a bhfuil pictitir de linte tosaigh ‘Can
ambunadas nanGaedel’ in Leabhar Laighean, chomh maith le sliocht as Rialachdn Uimh. 1, de
chuid an Aontais Eorpaigh, lena gcinntear teangacha oifigitla agus oibre institiGidi an Aontais.
Dhé théacs thabhachtacha is ea iad, ceann amhdin stairitil agus ceann eile comhaimseartha,
ina mbaintear usdid as an nGaeilge chun néisitin, né cine mar ab thearr le Seathrtn Céitinn in
Foras Feasa ar Eirinn, a chrutht agus a aontt, mar a mhinitear i gcaibidil deiridh an leabhair.

Is é ‘Cé hiad pobal na Gaeilge?’ (19) an chéad cheist a chiortar sa leabhar. Tosaionn an
dara caibidil le buneolas faoi lion na ndaoine in Eirinn agus i dtiortha éagstla eile a bhfuil
Gaeilge labhartha acu dar le daonairimh na dtiortha ad. Ansin déantar iarracht an cheist a
threagairt, cé hiad pobal na Gaeilge? Dar le O Laighin, gurb iad an 1,826,267 saoranach sa
da dhlinse a mhaigh go raibh cumas éigin acu sa nGaeilge i ndaondirimh 2016 (Poblacht na
hEireann) agus 2011 (Tuaisceart Eireann) faoi seach, pobal na Gaeilge. Cruthaitear dénarthan
i bhfoirm pichairte ansin, idir pobal na Gaeilge agus pobal an Bhéarla, ina bhfuil 30.21%
(1,826,267) de dhaonra iomlan na hEireann, thuaidh agus theas, ina mbaill de phobal na
Gaeilge, agus 69.79% (4,218,758) ina mbaill de phobal an Bhéarla. Ni 1éir go bhfuil aon
chiall leis an déndrthdn seo, n go bhfuil buntdiste ar bith ag baint lena leithéid de dheighilt
a dhéanamh. Ar dttis, admhaionn O Laighin go mafonn ‘tuairim is 418 mile duine’ (25) as
an 1,826,267 duine sin go bhfuil Gaeilge labhartha éigin acu, nach labhraionn siad riamh {;
mar sin féin, fos cuirtear san direamh mar bhaill de Phobal na Gaeilge iad, agus, b’théidir
nios achrannai fés, ni chuirtear san direamh mar bhaill de phobal an Bhéarla iad. Ni fios cé
mhéad nd cén caighdedn Gaeilge atd ag duine ar bith den 1.8 milliin seo ach oiread, ach go
bhfuil ‘Gaeilge labhartha’ éigin acu, dar leo féin. Mar sin, cuirtear duine ar bith a mhaionn
go bhfuil Gaeilge ar bith acu san direamh mar chuid de phobal na Gaeilge (agus mar chuid
de phobal na Gaeilge amhdin), fid més cainteoir dchais Béarla iad nach bhfuil ach cupla
focal Gaeilge acu a d’thoghlaim siad ar scoil fadd, agus fid mura n-usdideann siad an méid sin
féin riamh. D4 leanfai an loighic sin, d’théadfai a mhaiomh gur ball de phobal na Spéinnise,
agus ni ball de phobal na Gaeilge i bean as Carna, Dun Chaoin, n6 Toraigh a chaitheann
formhér mér da saol ag labhairt Gaeilge, mé ta na focail ‘gracias’, ‘adids” agus ‘hola’ ar eolas
aici. Anuas air sin, ni 1éir céard is bunis don uimhir 4,218,758 do phobal an Bhéarla, 6ir ni
chuirtear aon cheist faoi chumas sa mBéarla i ndaonéireamh Phoblacht na hEireann, mura
dtugtar le fios go labhraitear teanga eile seachas Gaeilge, nd Béarla sa mbaile ar cheist eile,
agus dé réir, nil ann d’thaisnéis iontaofa inchompardide i leith lion na gcainteoiri Béarla in
Eirinn. Is costil gur thangthas ar an uimhir seo tri lion na ndaoine sa d4 dhaonaireamh a
mhaigh go raibh Gaeilge labhartha acu a bhaint den daonra iomlén tri bliana d’aois agus os
a chionn, ag glacadh leis go raibh Béarla ag gach uile dhuine nach raibh Gaeilge acu, cur

chuige nach bhfuil eolaioch, més ea.

Leantar den phlé ar na ceisteanna tdnaisteacha a bhaineann le labhairt na Gaeilge sna
daondirimh éagsula 6 1993 ar aghaidh sa gcéad chaibidil eile; ceisteanna faoi mhiniciocht
labhairt na Gaeilge agus faoi shuiomh labhartha na Gaeilge (m.sh. laistigh, né lasmuigh den
chéras oideachais). Nochtann O Laighin go n-easaontaionn sé go laidir leis na ceisteanna seo
agus leis an gcatagéirit a dhéantar orthu siid a bhfuil Gaeilge acu da réir, nach bhfeiceann sé
aon tiabhacht nd luach le hidirdhealu a dhéanambh idir duine a labhraionn cupla focal Gaeilge
6 am go chéile sa gcoras oideachais agus duine a chaitheann an chuid is mé dé s(h)aol ag
labhairt Gaeilge ar bhonn laethuil. Anuas air sin .. .go bhfuil lochtanna buntsacha ar an gceist
thorliontach i nDaondireamh na hEireann maidir le hisaid na Gaeilge 6 thaobh teoirice agus
modheolaiochta’ (39) agus déanann sé liomhain in aghaidh an Stdit gur comhcheilg d4 chuid
iad na ceisteanna seo chun ‘pobal na Gaeilge a léiritt mar ghrupa sainleasa imeallach — ar
chéir déibh a bheith buioch as aon charthanacht a dheonédh an stét déibh’ (33) agus ‘gur
dearadh iad, agus gur léirmhiniodh agus go ndearna léamh ar a dtorthai, d'thonn a thabhairt
le tuiscint gur pobal imeallaithe é pobal na Gaeilge, agus chun beartais a d'imeallédh é ddirire
a dhlisteant’ (27).

Is i An Ghaeltacht, a stair, a daonra agus a staid reatha teangeolaiochta ata faoi chaibidil
ina dhiaidh sin. T4 eolas fiorshuimiuil anseo faoi shainit na gceantar Gaeltachta agus faoi
tharraingt a gcuid teorainneacha ag Coimisitin na Gaeltachta in 1926 agus ag Acht na dTithe
(Gaeltacht) in 1929, chomh maith le heolas faoi na ceantair ina raibh cainteoiri dtichais f6s
le fail an tréth sin, ach ndr bhain stddas oifigitil amach riambh, leithéidi Reachlainn, Shliabh
Speirin agus thuaisceart Chontae na Mi. Tugtar eolas duinn, ina dhiaidh sin, faoi dhaileadh
na gcainteoiri Gaeilge ar na ceantair Ghaeltachta agus miniciocht labhairt na Gaeilge ina
measc. Pléitear sa gcéad chaibidil eile an proiseas pleandla teanga sna ceantair Ghaeltachta sin,
sna Bailte Seirbhise Gaeltachta agus sna Lionrai Gaeilge, chomh maith le Foras na Gaeilge,
Udaras na Gaeltachta agus a réil sa bproiseas, agus Acht na Gaeltachta 2012 a shainigh na
Limistéir Pleanala Teanga ar fad.

Ceann de na caibidli is oideachasula is ea caibidil 6, ina leagann ) Laighin amline
agus fianaise dhoshéanta amach d’eisiamh na Gaeilge de réir a chéile 6 thearas riarachdin
an stdit 6 dheas, né an coup buntsach mar a thugann sé air. On athra bunidé-eolaiochta i
leith chaidreamh an Stdit leis an nGaeilge a thosaigh Thomas Kenneth Whitaker in 1964,
go cealu riachtanas Gaeilge sa tSeirbhis Phoibli agus an titim thubaisteach ar lion na
rannog sa Statseirbhis a bhi ag feidhmit tri mhedn na Gaeilge ina dhiaidh sin, is caibidil
thiorthdbhachtach lan le firici dbhartha é seo d’aon duine atd ag iarraidh staid na Gaeilge i
bPoblacht na hEireann a thuiscint.

Té tébhacht agus luach mér ag baint leis an gcuntas cuimsitheach a thugtar sa leabhar seo
ar eisiamh antoisceach na Gaeilge 6 thearas riarachdin an Stdit 6 dheas agus ar chuntasacht
faoi neamhchomhlionadh dualgais reachtaiochta agus gealltanais an Stait i leith na Gaeilge

agus déantar roinnt moltai fidntacha sa gcaibidil deiridh faoi reachtaiocht a d’théadfadh

feabhas a chur ar na cursai sin amach anseo. Mar sin féin, t laigi ann in diteanna nuair a
thagann tuairimi idé-eolaiochta agus teoirici comhcheilge an tidair agus oibiachtalacht i leith
dea-chleachtais salach ar a chéile, agus cé go dtugtar aghaidh orthu, d'théadfai a mhajomh nach
ndéantar ceisteanna a bhaineann le ctirsai an Tuaiscirt a chioradh a ndéthain, cé go bhféadfai
a diteamh gur i mBéal Feirste agus i nDoire atd an athbheochan agus t6gail phobail Ghaeilge
is mo agus is rathila d4 bhfuil ann ar bun, in ainneoin staire agus stdit a bhi, agus atd f6s, go
follasach, nios naimhdi don teanga. In ainneoin na laigi sin, cludaitear an-chuid gnéithe de
scéal na Gaeilge, agus td an-chuid eolais atd deacair le haimsiu bailithe le chéile in aon 4it
ambhadin sa leabhar seo agus ba mhaith an tasphointe é don té a bheadh ag déanamh taighde
ar ghnéithe éagstla de chas na Gaeilge agus a staid reatha ar oile4n na hEireann. Is maith an
luach atd ar an leabhar seo agus praghas €22 air agus da réir, is moér is fitl € a cheannach agus

aléamh mas spéis leat cds na Gaeilge.



